
M077: Gebete u. Benediktionen von Muri

1v,1 “almehtige got. ich bite dich
1v,2 dur din heiligiſ hoͮbit. unde
1v,3 dur allv dinu heiligin werch
1v,4 un̄ dur allv div heiligin wort
1v,5 die du den meniſchon zignadon
1v,6 íe giſpreche. du inphach
1v,7 diſv lieht. un̄ gibint un̄ bitwinc
1v,8 hute an diſime tage
1v,9 alle die zungin die. minin
1v,10 ſcadin ſprechin wellen. alde
1v,11 die mich hute anſehin ſuln.
1v,12 odir diheinen giwalt ubir
1v,13 mich habin ſuln un̄ ch[er]e
1v,14 ir allir zungin. un̄ ir wort.
1v,15 un̄ ir willin anmine froͮdᵉ.
1v,16 un̄ an mine huldᵉ. un̄ an mine

2r,1 minne.” So miz den
2r,2 ubir din herze in modū cruciſ.
2r,3 un̄ von deme bruſt leffile
2r,4 zoͮ deme nabile. un̄ miz
2r,5 denne von eime rippe unz
2r,6 andaz andire. un̄ ſprich
2r,7 alſuſ. “H erre almehtige
2r,8 got. ich bite dich herre
2r,9 dur din heiligiſ herze. un̄
2r,10 dur die heiligin gidanche.
2r,11 der du do gidahtoſt. do dv
2r,12 diſe welt alle giſcoͮfe. un̄
2r,13 do du den meniſchin nah
2r,14 din ſelbiz bilde giſcoͮfe. vn̄
2r,15 dv gidahtoſt inzir loſinne
2r,16 mit din ſelbiſ libe. un̄

2v,1 gire indoſt mit dime he[i]gin
2v,2 bloͮte. do er dur ſin ſelbiſ
2v,3 ſchulde. uirlorn hate
2v,4 herre dine hulde. Nu bite

2v,5 ich dich herre. dur die
2v,6 ſelbun gnade. un̄ dur die
2v,7 gidanche. ſo bite ich dichh[er]re.
2v,8 daz du bichereſt ir all[ir]
2v,9 herze. un̄ ir moͮt un̄ ir w[il]lin
2v,10 zoͮ mir mit truwon.
2v,11 un̄ mit warheit. un̄ mit
2v,12 gnadon. un̄ mit minno[n]
2v,13 die mich hute anſehin ſ[uln]
2v,14 odir dicheine rede ſam
2v,15 mir alde uon mir ſul[n]
2v,16 habin.” So miz denne die

3r,1 rehtun hant. uon de me
3r,2 lengiſtin uingire unz an
3r,3 daz reſti. un̄ miz denne
3r,4 uon deme dumin. zoͮ deme
3r,5 minniſtin uingire. un̄
3r,6 gib denne diu liet ufin dᵉn
3r,7 altir. un̄ ſprich alſuſ.
3r,8 “[H]erre. ich bite dich almehtigir
3r,9 got. du den himil
3r,10 un̄ die herde andínir hant
3r,11 haſt. herre du giſezze hute
3r,12 in mine hant. un̄ inmine
3r,13 gíwalt. allu div meniſchin.
3r,14 diu mir ſcadin wellen.
3r,15 daz ſiv mir undirtan
3r,16 un̄ gihorſam moͮzin ſin.

3v,1 ziallen den dingin da
3v,2 ich ir zoͮ bidurfe.” Tunc cantet᷑
3v,3 miſſa deſcā tⁱnitate. un̄
3v,4 brenne div lieht allv zi
3v,5 der miſſe. Alſe ſcs̄ giſungin
3v,6 werdᵉ. ſo val nidir andinu
3v,7 baru chnu. un̄ ſinc diſe ſalmin.
3v,8 “Vſqueqᵒ.” “Ds̄ ds̄ ms.̄ re.”
3v,9 “Adte dn̄e lev.” “Inte dn̄e ſꝑ”
3v,10 “In̄clina d̄.” “Ds̄ auribuſ.”
3v,11 diz iſt der vane diſ almehtin
3v,12 gotiſ. wieme
3v,13 den leſin ſol. der ſuln nivne
3v,14 ſi. die den leſin ſuln. vn̄
3v,15 nvn ſunnuntage. ſo ez morginet.
3v,16 Div erſte ſol leſin “Pat.̄

4r,1 nr.̄” div andire. “Aue maria.”

4r,2 div dritte. “Glā inexcelſiſ.” div
4r,3 uierde. die ſibin ſalmin. div
4r,4 fivnfte die fivnfzehin ſalmin.
4r,5 div ſehſte die letanie. div ſibinde.
4r,6 “Quicūꝙ uult.” div ahtodᵉ
4r,7 “Te deū laū.” div nivnde. “Dn̄i
4r,8 ē tr̄a.” den ſol ſi leſin daz ir lib
4r,9 niet roͮre die erde. wan die
4r,10 ellibogin un̄ div chnie. die
4r,11 andire ſuln alle ſtan. unz
4r,12 daz lieht uirbrinne. “expectanſ ”
4r,13 ſoltu leſin. indie ere dᵉſ
4r,14 willin. un̄ deſ ratiſ den got
4r,15 hete. mit ſin ſin ſelbiſ libe
4r,16 daz er dich gnadecliche irloſe

4v,1 von allen den. die dichein
4v,2 vbiln willen. al de dichein
4v,3 rat ubir dich haben.
4v,4 Scī [...]
4v,7 ſecundet. P\ . d.
4v,8 Herre ſcē petir du dᵉn
4v,9 giwalt heſt zigebindinne
4v,10 un̄ zin bindinne. dine
4v,11 gnade ſoͮch ich ſun digv
4v,12 diniſ wegenniſ geron ich.
4v,13 Ich bite dich unwirdigu.
4v,14 umbe alle mine ſunde. un̄
4v,15 umbe alle mine not. undᵉ
4v,16 mine angiſte. da mite ich

5r,1 biuangin bin. oft un̄ mir
5r,2 geginwartich ſint. Ich
5r,3 bite dich herre ſcē petir
5r,4 dur die gnade die got
5r,5 dir tate do er dich uon
5r,6 der erde zieinim meniſchin
5r,7 gibildote alſ er unſ
5r,8 alle hat gitan. daz du mir
5r,9 gnadeſt in allen noͮtin. un̄
5r,10 angiſtin. alſe got dir tate.
5r,11 do er dich ime ſelbin ginandᵉ
5r,12 ſweſtir un̄ moͮtir. frivnt
5r,13 niet ein ſhalc. Hilf mir
5r,14 herre ſcē petir in allen notin
5r,15 un̄ angiſtin. alſ unſir
5r,16 trehtin. dir dᵉn giwalt hat

5v,1 gigebin. Ich bite dich herre
5v,2 ſcē petir. dur die gnadᵉ
5v,3 die got ubir dich tate do
5v,4 du ſin uirloͮgenotoſt ineinir
5v,5 naht drieſtunt. undᵉ
5v,6 din heilich herze mit ſere
5v,7 un̄ mit leide. bivangin.
5v,8 wart. umbe den tivrin
5v,9 tot. unſiriſ trehtinſ. un̄
5v,10 umbe die ſundᵉ die du hatoſt
5v,11 gitan. daz unſir trehtin
5v,12 uir hangte unſ zitroſte
5v,13 ſo wir uiel in indie
5v,14 ſundᵉ. Nu irhuge herre
5v,15 ſcē petir vvie unſir trehtin
5v,16 zidir ſprac. do du in

6r,1 fragetoſt. wie diche du in ſoltiſt
6r,2 virlazin die indie ſundᵉ
6r,3 givielin do antwrte er dir
6r,4 un̄ chat. “Non dico tⁱ petre
6r,5 dimittendi ſeptieſ ſed uſꝙ
6r,6 ſeptuagieſ ſeptieſ.” Dur die
6r,7 gnade ſo bite ich dich undᵉ
6r,8 manon dich dur den heiligin
6r,9 namin deſ heiligin criſtiſ.
6r,10 diniſ liebin meiſtirſ. un̄
6r,11 dur die ſigenufte deſ heiligin
6r,12 cruciſ. da allv div
6r,13 criſtenheit ane wart irloſit
6r,14 in dien gnadon ſo irloſe
6r,15 mich uon allen minen
6r,16 ſundon. Gihuge herre ſcē

6v,1 petir. dᵉr mandunge un̄ dᵉſ
6v,2 troſtiſ. dadin heilich herze
6v,3 mite gifroͮwit wart. do unſir
6v,4 trehtin uon deme grabe
6v,5 irſtoͮnt. un̄ dir un̄ andᵉren
6v,6 ſinen boton. daz hiez
6v,7 chundin. daz er zigalilea
6v,8 indaz lant foͮre. un̄ ſiv in
6v,9 da mit mandunge giſehin
6v,10 moͮſin. herre ſcē petir
6v,11 ich bite dich dur die mandunge
6v,12 dᵉr ich dich nu gimanit
6v,13 han. daz du mir ziunſirme
6v,14 trehtine arne bote

6v,15 ſieſt. daz min ſer un̄ min
6v,16 not. da mite ich biuangin

7r,1 bin in mandunge bicherit
7r,2 werdᵉ. Ovch bite ich dich
7r,3 herre ſcē petir in miniſ trehtiniſ
7r,4 namin. un̄ dur minne
7r,5 dᵉſ heiligin criſtiſ. daz dv
7r,6 gihugeſt der gnadon der
7r,7 got ubir dich tete. do dich
7r,8 herodᵉſ gibant. inſiben ſtetin.
7r,9 mit iſinin chetin. Gihuge
7r,10 herre ſcē petir wie
7r,11 dich got irloſte. von dᵉr fiendᵉ
7r,12 giwalt. un̄ irbite mir umbe
7r,13 den ſelbin irloſere. daz er
7r,14 mich irloſe. dur ſine gnadᵉ.
7r,15 un̄ dur dine minne. uon
7r,16 allir dᵉr not. un̄ uon den

7v,1 angiſtin da mite ich biuangin
7v,2 bin. un̄ die ich dir giclagit
7v,3 han. un̄ irloſe mich. alſe
7v,4 unſir trehtin dich irloſte.
7v,5 uon der vinſtri dᵉſ karchariſ.
7v,6 un̄ uon dᵉn bandᵉn herre
7v,7 dᵉr warin ſibinv. uon dᵉn
7v,8 bandᵉn allen ſo loſte dich unſir
7v,9 trehtin. alſo toͮ oͮch dv
7v,10 mich nu dur ſine gnadᵉ. un̄
7v,11 dur ſine minne. uon allen
7v,12 angiſtin un̄ dᵉr not dᵉr
7v,13 ich dir nv giclagit han. un̄
7v,14 uon allen ubilen meniſchin.
7v,15 un̄ wibin. die mir diheine
7v,16 not toͮnt. un̄ mit diheinir

8r,1 freiſe mir wellen zoͮ chomin.
8r,2 Ivgiter [...]

8v,1 [...] lumen.
8v,2 daz ewige lieht daz chome
8v,3 ziminen oͮgon. Div heilige
8v,4 ſtimme chome zimime
8v,5 mundᵉ. Der heilige geiſt
8v,6 chome ziminir bruſte un̄
8v,7 gebe mir got die globe.
8v,8 die ſcē petir habete do

8v,9 er indiſeme libe waſ. un̄
8v,10 helfe mir ſcē petir der
8v,11 gnadon. daz min lib un̄
8v,12 min ſele biwart werdᵉn
8v,13 zidiſeme libe. un̄ zidᵉme
8v,14 ewigin libe. herre ſcē
8v,15 michahel hute wiſtv .N. ſin
8v,16 ſhilt un̄ ſin ſper. min froͮwa

9r,1 ſcā maria ſi ſin halſꝑge.
9r,2 hute moͮze er indeme heiligin
9r,3 fridᵉ ſin. da got inne
9r,4 ware. do er indaz paradiſe
9r,5 chame. Herre got du
9r,6 moͮziſt in biſcirmin. uor
9r,7 wage un̄ for waf[i]ne. uor
9r,8 fivre. uor allen ſinen fiandin
9r,9 giſunlichen un̄ ungiſunlichin.
9r,10 er moͮze alſe
9r,11 wol giſeginot ſin. ſo [daz] heilige
9r,12 wizzot ware. daz min
9r,13 herre ſcē ioh̄es mime herrin
9r,14 dim almehtin gote in
9r,15 den munt flozte. do ern
9r,16 indeme iordane toͮfte. aM̄.

9v,1 herre got andine gnade
9v,2 irgibe ich mich dir hute.
9v,3 mit libe [un] mit ſele. indin[e]
9v,4 gnadᵉ. un̄ indine irbarmide.
9v,5 un̄ in minir froͮwn ſcē mariun.
9v,6 un̄ ſpriche dir einin
9v,7 ſalmin. hute indine gnadᵉ
9v,8 un̄ indine irbarmidᵉ. un̄ in
9v,9 dinir heiligun moͮter īdᵉn.
9v,10 wortin. daz du niemir uirhengeſt.
9v,11 daz ich iemir giſce[n]dᵉt
9v,12 werdᵉ. uon dᵉheime irdiſchin
9v,13 meniſchin. un̄ mir dᵉſ
9v,14 gunniſt. mit dinir gnadᵉ. daz
9v,15 ich diſe welt uirwandelon
9v,16 moͮze. ungiſchendᵉt. un̄ min

10r,1 wiblich ere an mir niemir
10r,2 ginidᵉret werdᵉ. un̄ roͮche allen
10r,3 minin fiendᵉn ir horferti
10r,4 widir mich zibicherinne.
10r,5 Adte dn̄e lev.̄ Tu gihuge

10r,6 wol ſwert un̄ wafen weſ
10r,7 dich criſt bat. do er alre erſt
10r,8 ufin dich trat Innōie ih̄u
10r,9 xp̄i div wort ſin mir war.
10r,10 un̄ ueſte. un̄ ſigehaft. dᵉſ helfe
10r,11 mir dinu heiligu craft. div
10r,12 wort ſin mir war. un̄ alſe
10r,13 ueſte. ſo daz pater nr.̄ ander
10r,14 miſſe. Pat̄ nr.̄ Daz mih hute
10r,15 inſnidᵉ nihein wafin. daz ſit
10r,16 giſlagin wrdᵉ. ſit criſt giborn

10v,1 wrdᵉ. Innōie patⁱſ  f.  ſ. ſcī.
10v,2 pat̄ nr.̄ Innōie dn̄i. daz heilige
10v,3 lignū dn̄i giſegine mich
10v,4 hute. undenan un̄ obinan.
10v,5 min buch ſi mir beinin. min
10v,6 herze ſi mir ſtahelin. min
10v,7 hoͮbit ſi mir ſteinin. dᵉr goͮte
10v,8 ſcē ſeuerin. dᵉr phlege min.
10v,9 dᵉr goͮte ſcē petir. un̄ dᵉr goͮte
10v,10 ſcē ſtephan giſegineigen mich
10v,11 hute for allir minir fiandᵉ
10v,12 giwafine. Innōie dī patⁱſ \&1 filíí.
10v,13 \&1 ſp̄ſ ſcī. alſe milte un̄ alſe
10v,14 lindᵉ moͮziſtu hute ſin ufin mime
10v,15 libe. ſwert un̄ allir ſlate
10v,16 giſmidᵉ. ſo minir froͮwn

11r,1 ſcē Mariun ſweiz ware. do
11r,2 ſi dᵉn heiligin criſt gibare. Pat̄ n.
11r,3 Froͮwa ſcā MaRia.
11r,4 heiligu magit un̄ moͮtir.
11r,5 miniſ herrin dᵉſ almehtin
11r,6 gotiſ. gidᵉnche daz er
11r,7 dich irwelte uon allir dir
11r,8 welte. got uon himile. zitroſte
11r,9 un̄ zignadon. allen meniſchin.
11r,10 dur die gnadᵉ ſo got
11r,11 andir tate. wiſ mir gnadich.
11r,12 vn̄ hilf mir dᵉr ruwe
11r,13 un̄ dᵉr bihte. un̄ dᵉr bicherdᵉ
11r,14 indirre welte. da mite
11r,15 ich garne antlaz minir
11r,16 ſundon. in den ewigin lib.

11v,1 froͮwa ſcā maria wiſ mir
11v,2 gnadich. ziallen minen dingin.

11v,3 die mich ane gangen miniſ
11v,4 libiſ un̄ minir ſele. froͮwa
11v,5 ſcā maria wiſ mir gnadich
11v,6 ziallen minen not durftin.
11v,7 ziallen minen angiſtin.
11v,8 froͮwa ſcā maria uirla mich
11v,9 niemir an minir hineuerte.
11v,10 noh andᵉme tage dᵉſ uorhtlichin
11v,11 urteildᵉſ. a M E N.
11v,12 Senne ſo du horeſt die
11v,13 leczun uon ſcē paulo in
11v,14 dᵉr miſſe ſo man liſit. “lectio
11v,15 epistole beati pauli aplī.”
11v,16 So ſoltu uf ſtan. un̄ ſolt

12r,1 drív pat̄ nr̄ leſin indie
12r,2 ere daz min trehtin den
12r,3 goͮtin ſcē paulū bicherte.
12r,4 herre du da biſchirndoſt
12r,5 treſ pueroſ dᵉ camino igniſ.
12r,6 alſe du loſtoſt danielē dᵉlacu
12r,7 leonū. alſe loͮſe mich herre
12r,8 hute. uor ſper. un̄ uor ſwerte.
12r,9 un̄ uor allir ſlahte wafine.
12r,10 un̄ uor allen ſhozzin. allir
12r,11 minir fiandᵉ un̄ giwafine.
12r,12 daz ſie mir hute alſe got ſin.
12r,13 ſo ſcē marie [sweiz] waſ. do ſi cr iſtiſ
12r,14 ginaſ. diu [wort] ſin mir war. aM̄.
12r,15 Froͮwa ſcā maria ich bite
12r,16 dich dur die froͮde

12v,1 un̄ dur die mandunge. un̄
12v,2 dur die wnne die du giwnne
12v,3 uon der boteſchefte die
12v,4 dir brahte ſcſ̄ Gabriel. do er
12v,5 dir chunte die urone giburt
12v,6 daz du moͮtir ſoltiſt weſin.
12v,7 unſirſ herrin ih̄u xp̄i. daz
12v,8 andir irwllit wrdin. diu
12v,9 oracula \&1 p̄conia ꝓph̄arum
12v,10 \&1 benedictioneſꝫ ꝑmiſſioneſ
12v,11 patriarcharū. un̄ dur die
12v,12 rawe. un̄ dur die gnadᵉ die
12v,13 du hetoſt. ſub umbra ſcī ſp̄ſ.
12v,14 \&1 plenitudine gracie eiꝰ \&1
12v,15 inp̄gnatione dulciſſimi filíí
12v,16 tui. daz du uirwandeleſt

13r,1 daz ſer miniſ herzin.
13r,2 in froͮdᵉ un̄ in mandunge.
13r,3 illiꝰ uentⁱſ tui fructꝰ qⁱ ē xp̄ſ
13r,4 dominuſ nr̄ ſit ſemꝑ ſit
13r,5 benedictꝰ \&1 glōſuſ \&1 ſuꝑ exaltatuſ
13r,6 inſclā. am̄. Ich bite
13r,7 dich ſcā maria dur die mandunge
13r,8 un̄ dur wnne die du
13r,9 hetoſ mit unſirſ herrin pueritie
13r,10 mit ſinir infantia eū
13r,11 inſinu tuo collocando int̄
13r,12 ubera tua reclinando brachííſ
13r,13 tuiſ eū tⁱmet uendicando.
13r,14 oſculando amplectendo
13r,15 lactando omnē ei ſollicitudine
13r,16 \&1 diligentiā iocundiſſime

13v,1 matⁱſ iure īpendendo
13v,2 \&1 exhibendo. daz
13v,3 du mich irhoreſt. in allen
13v,4 minen angiſtin un̄ noten.
13v,5 Ich bite dich chuninginne
13v,6 deſ himilſ un̄ dᵉr erdᵉ daz
13v,7 du mich irhoreſt īdirre angiſte.
13v,8 un̄ in allen min angiſtin.
13v,9 dur dᵉn heiligin toͮf
13v,10 da got inne woͮſc allv div
13v,11 mein dirre welte. \&1 ꝑ ſcm̄
13v,12 ioh̄m ewglīſtā tuū uirginalē
13v,13 cuſtodē. dazdu mich
13v,14 gnadᵉcliche reineſt. uon allen
13v,15 minen ſundon. un̄ achuſtin.
13v,16 Ich mane dich gnadigiv

14r,1 dᵉr martire diniſ unſchuldigin
14r,2 chindiſ. daz du
14r,3 mich ſchuldigun irhoreſt.
14r,4 dur ſinir heiligin gibendᵉ
14r,5 willin. irloſe div gibende
14r,6 minir ſele gnadᵉcliche. Ich
14r,7 mane dich liebu froͮwe dᵉr
14r,8 trahene die uon dinen oͮgin.
14r,9 fluzzin. do du din chint an
14r,10 dᵉme cruce ſahe. daz dich irbarmen
14r,11 mine trahene die
14r,12 ich ſendᵉ andine gnadᵉ. umbe
14r,13 mine ſundᵉ. un̄ umbe alle mine

14r,14 not. un̄ angiſte. Gihuge
14r,15 gnadigu froͮwe dᵉſ wegiſ dᵉn
14r,16 du ufin dᵉn ſtein zoͮ ime gienge.

14v,1 da er dich biual ſcē ioh̄e
14v,2 indᵉr iungiſtun not ſinir
14v,3 martire. un̄ la dir min lib
14v,4 un̄ mine ſele. un̄ alle min
14v,5 not. un̄ angiſte biuoln ſin.
14v,6 un̄ alle die dᵉn ich gibetiſ
14v,7 ſchuldich ſi. die biuil ich
14v,8 dir andine truwe. alſ er
14v,9 dir ſcm̄ ioh̄m biual. daz
14v,10 ir mich bihoͮtent uor ſundᵉn.
14v,11 un̄ uor ſchandᵉn. un̄ unſ
14v,12 helfent zidᵉn ewigin wnnin.
14v,13 Gihuge liebu froͮwe.
14v,14 dᵉſ herze ſeriſ. da du ſehe
14v,15 ginagilot. din vnſchuldige
14v,16 chint. zidᵉme galgin dᵉſ cruciſ.

15r,1 Ich bite dich dur die
15r,2 clagelichun ſtimme die erlvtte
15r,3 do ſin heilich geiſt uon
15r,4 ſinime gibeine ſchiet. dur
15r,5 den antlaz da er unſ ſiniſ
15r,6 uatir huldᵉ giwan. daz du
15r,7 uirnemeſt mine ſtīme inallen
15r,8 min notin. un̄ angiſtin.
15r,9 [I]ch bite dich gnadigiv dur
15r,10 den tot diniſ chindiſ den
15r,11 du ane ſehe. un̄ dur daz
15r,12 bloͮt ſinir ſitun. daz du gitroſteſt
15r,13 mich ī minir ivngiſtun
15r,14 ſtundᵉ. un̄ inallen
15r,15 min notin. heiligiv troſterin.
15r,16 allir trurigir herzin.

15v,1 dur dᵉſ grabiſ ere da unſir
15v,2 herre alre troſt inne
15v,3 lac. dur ſin diemoͮti du cū
15v,4 mir zihelfe liebu froͮwe.
15v,5 un̄ gihuge wie dime herzin
15v,6 ware. do du uon ſime
15v,7 grabe ſchiedᵉ. un̄ irbarme
15v,8 dich ubir mich ſundigiſ
15v,9 meniſche. un̄ cum mir zi
15v,10 helfe an minir ivngiſtun

15v,11 not. dur die herun urſtendᵉ
15v,12 da din herze mitte gilabit
15v,13 wart. un̄ gitroſtit. do du in
15v,14 ſa he irſtandᵉn dᵉn du da uor
15v,15 ebindoltoſt ſercliche inſin
15v,16 notin. nu ſendᵉ mir dine

16r,1 helfe. un̄ din troſt. dur die
16r,2 froͮdᵉ dᵉr herun urſtendᵉ. daz
16r,3 ich irſtan moͮze uon allen
16r,4 minen angiſtin. Her . .re ſcephare
16r,5 du da gifrotoſt alle
16r,6 die in deme helle ſere warin.
16r,7 do du irſtoͮdᵉ uon deme
16r,8 grabe. du gitroſte min ſerigiſ
16r,9 herze. her. .re du irhuge
16r,10 min. dur din herun uffart.
16r,11 dur daz iamir dinir moͮtir.
16r,12 un̄ dinir ivngiron. daz ſie
16r,13 heton poſt aſcenſionē tuā.
16r,14 un̄ irloſe mich uon dᵉr girdᵉ
16r,15 un̄ uon dᵉme iamire dirre
16r,16 boͮſun welte. un̄ mache

16v,1 mich wirdich dᵉſ ewigin libiſ.
16v,2 un̄ gib mir din fridᵉ. un̄
16v,3 din heiligin geiſt. herre
16v,4 ih̄u xp̄e wiſ in mir daz du
16v,5 mich bihoͮteſt. wiſ uor mir
16v,6 daz du mich gileiteſt. wiſ
16v,7 obe mir daz du mich biſhi[r]meſt.
16v,8 wiſ umbe mich daz
16v,9 du mich giſegineſt. Nu giſegine
16v,10 un̄ biſchirme mich
16v,11 dᵉr vatir. vn̄ dᵉr ſun. un̄ dᵉr
16v,12 heilige geiſt. ſie bihoͮten mi[n]
16v,13 lib. bihalten mine ſele. un̄
16v,14 girihten mine ſinne. un̄
16v,15 gileiten mich ziden ewigen
16v,16 wnnin. a M E N

17r,1 Ube dir iewet werre.
17r,2 ſo mache drie cherza
17r,3 un̄ ſinc an baren cníen dᵉn
17r,4 [ſa]lmin. “Audite celi.” un̄ nah
17r,5 fivnf uerſin ſo liſ. “Pat̄ nr.̄”
17r,6 un̄ eine uenie. un̄ ſprich
17r,7 diſ gibet. “Heiligu froͮwa

17r,8 ſcē ſuſunna. irhore mich
17r,9 īdem namin dᵉſ almehtin
17r,10 gotiſ. un̄ ſih an mine not.
17r,11 un̄ an alle min angiſte.
17r,12 un̄ gidᵉnche wie gnadᵉcliche
17r,13 dich got irloſte uon
17r,14 lukkin urchundin. un̄
17r,15 uon dᵉme biterin tode.
17r,16 dur die gnadᵉ die got

17v,1 do dur dich tate. ſo bite
17v,2 ich dich. un̄ biſwer dich ſc̄a
17v,3 ſuſanna. daz du mit dime
17v,4 emizigin gibete. diningot
17v,5 bitteſt daz er mich gnadᵉcliche
17v,6 irloſe. uon allen minin
17v,7 angiſtin. un̄ uon allen
17v,8 minen notin.” Vndᵉ uol ſinc
17v,9 dᵉn ſalmin. alſo. un̄ liſ dᵉnne
17v,10 andᵉr uenie diz gibet.
17v,11 “her. . .re got vatir almeltige.
17v,12 ich bite dich un̄ biſwere
17v,13 dich. dur die minne
17v,14 ſcē ſuſannun. daz du
17v,15 mich loſeſt uon minen fiendᵉn
17v,16 un̄ minen angiſtin.

18r,1 Ego ſigno cruciſ n̄ clipeo
18r,2 ꝓtectuſ aut galea. hoſtiū
18r,3 cuneoſ penetrabo ſecura.”
18r,4 un̄ ſegine din hoͮbet fivnf
18r,5 ſtunt mit diſime zeichine.
18r,6 zanuel. un̄ ſprich dᵉn
18r,7 verſ zoͮ dᵉme dᵉr da obinan
18r,8 ſtat. “Ego ſiḡ. Paruc.
18r,9 domello. aſtac. effraniſ.
18r,10 protaniſ. lezradiſ.”
18r,11 her. .re criſt gotiſ ſundur
18r,12 der angiſt ere. da din heilich
18r,13 herze mite biuangin
18r,14 waſ. do du her . .re
18r,15 criſt din heilic gibeine.
18r,16 zoͮ dᵉr martire gabe.

18v,1 dur die minne un̄ dur die
18v,2 truwe. die du zidᵉn meniſcin
18v,3 hatoſt. ſo bite ich dich daz du
18v,4 gitroſteſt daz ſer miniſ herzin.

18v,5 alſe du gitroſtoſt. daz ſer
18v,6 dinir ivngon indᵉme zite dinir
18v,7 urſten dᵉ Pat̄ nr.̄ Herre
18v,8 criſt un̄ dur der angiſte
18v,9 ere da din heilich
18v,10 herze mite biuangin
18v,11 waſ. do ſich din goteheit un̄
18v,12 din meniſcheit andeme
18v,13 cruce ſchiedin ſo bite ich
18v,14 dich. Pat̄ n. herre criſt ich
18v,15 bite dich dur dᵉr angiſte
18v,16 ere. da dinir trut moͮtir

19r,1 herze mite biuangin
19r,2 waſ. do ſi dich irtrutſun
19r,3 ſah toͮwen. un̄ irſterbin.
19r,4 andᵉme cruce. Pat̄ nr.̄
19r,5 Herre criſt un̄ dur dᵉr angiſt
19r,6 ere da dᵉr heiligon
19r,7 zwelfboton herze mite
19r,8 biuangin waſ do ſi dich
19r,9 ſah ſterbin. ſo bite ich dich.
19r,10 Pat̄ n. Ich bite dich herre
19r,11 ſcē moyſeſ dur die
19r,12 gnadᵉ die unſir trehtin
19r,13 ubir dich gidahte. undᵉ
19r,14 ubir aaron do ir vahtint
19r,15 widᵉr pharaonē. un̄ ir
19r,16 ivwir arma oͮf hoͮbint.

19v,1 un̄ in mit dᵉn ſelbin
19v,2 wortin groͮztont dur
19v,3 die ſelbin gnadᵉ. bite du
19v,4 criſtiſ chemphe. daz er
19v,5 mich loſe. uon dᵉr crefte
19v,6 minir fiandᵉ. alſ ivch unſir
19v,7 trehtin loſt uon pharaoniſ
19v,8 giwalte. aM E N.
19v,9 Du wiſ giwiſ ſwardu
19v,10 uerſt. ube du diſv almoͮſin
19v,11 gibiſt. daz du goͮt giverte
19v,12 haſt. Ein almoͮſin
19v,13 inere dᵉſ heiligin wegiſ
19v,14 dᵉn got zihimile uoͮr
19v,15 daz alle dine wege girihtit
19v,16 werdᵉn. fridᵉlich. zwei

20r,1 almoͮſin ī ere dᵉſ obiroſtin

20r,2 hirtiſ. daz er uber dich
20r,3 wache. mit waglichin ſorgin.
20r,4 ubir dich un̄ ubir din
20r,5 livte. Anderu driv dᵉn heiligen
20r,6 hirtin. un̄ bite ſie
20r,7 daz ſie dich bihalten. mit
20r,8 hirtlichir roͮche. abir dᵉn
20r,9 vieren ewangeliſtin uieru.
20r,10 daz du alle die du hindᵉr
20r,11 dir laſt bihaltin uindᵉſt.
20r,12 Gib oͮc driv dᵉn drin chunigin.
20r,13 daz ſie dich andᵉn wec
20r,14 leíten. un̄ goͮt giverte machen.
20r,15 Einiz indie ere dᵉſ
20r,16 ewigin fidᵉſ dᵉn got ſinen

20v,1 ivngiron gab. do er chat.
20v,2 “min fridᵉ gib ich ív.” daz ſie
20v,3 dir machen fridᵉ ſame zidᵉn
20v,4 du uarin ſolt.
20v,5 Swer ſiniſ frivndiſ ſele
20v,6 welle helfin uzir not.
20v,7 der ſol nemin ein brot. un̄
20v,8 ſol daz teilin indriv. un̄
20v,9 ſol nemin ein teil. un̄ ſol
20v,10 ſprechin diz gibet. “Suſcipe
20v,11 [...]

21r,1 [...] ꝓph̄arū.”
21r,2 Du ſolt oͮc nemin dᵉnandirn
21r,3 teil. un̄ ſolt ſprechin diz
21r,4 gibet. “In [...]
21r,15 tiū” Du ſoltoͮc nemin dᵉn
21r,16 drittin teil. un̄ ſolt ſprechin

21v,1 diz gibet. “In [...]
21v,10 [...] dᵉfunctoR am̄.” vn̄
21v,11 ſolt ſprechin. “Miserere”
21v,12 “Dn̄e ꝓbaſti.” “Quicūqᵉ uult.”
21v,13 Swer diz almoͮſin un̄ diz
21v,14 gibet ein iar toͮt umbe
21v,15 alle meintage umbe ſiniſ
21v,16 frivndiſ ſele. dᵉr ſol daz

22r,1 wizzin. daz ſi giwiſliche
22r,2 irloſit iſt uzir not.
22r,3 Nv toͮ dine bihte un̄
22r,4 uirgih dinir ſundon.

22r,5 ſo uirgit dir got dine ſculdᵉ.
22r,6 un̄ liſ die ſibin ſalmin.
22r,7 Dn̄e [...]
22r,12 [...] meiſ. [D]irre ſalme
22r,13 ſigiſungin
22r,14 dᵉme heiligin geiſte.
22r,15 un̄ allen dᵉn tugindᵉn dᵉſ himilſ.
22r,16 cherubin. ſeraphin.

22v,1 troniſ \&1 dn̄ationibꝰ allim himilſchim
22v,2 here. dᵉr heiligun
22v,3 boteſchefte dᵉſ heiligin wortiſ
22v,4 patriſ. daz ſcē gabriel chunte
22v,5 ſcē mariun. dᵉſ irhuge
22v,6 herre criſt. wiſ gidultich
22v,7 ubir mine ſundᵉ. alſe du
22v,8 herre wizziſt minin willin
22v,9 dine huldᵉ ziwerbinne.
22v,10 defendᵉ [...]

23r,6 [...] nimiſ.
23r,7 Dirre ſalme ſi giſungin.
23r,8 in die ere dinir heiligun giburte.
23r,9 herre got. un̄ ſcē mariun
23r,10 magdalenū. un̄ ſcē afre
23r,11 un̄ ſcē walpurge un̄ allen dᵉn
23r,12 die ir chuſci hant dur got
23r,13 bihaltin. dur dᵉn willin. ſo
23r,14 gihuge du daz du mit dᵉme
23r,15 vingire andᵉr erdun ſcribe. da
23r,16 mite du herre criſt daz wip

23v,1 irloſtoſt. uon dᵉr giwalt die
23v,2 ſi wolton ſteinon. alſe irloſe
23v,3 du herre mich uon allen dᵉn
23v,4 die ſich vbir mine ſundᵉ wellen
23v,5 froͮwin. odir ubir mine
23v,6 ſchandᵉ. Omp̄s [...]
23v,12 [...] remin̄. herre
23v,13 drehtin ich liſe diſin ſalmin
23v,14 indie ere dinir martẏre. un̄
23v,15 allen din martireren un̄
23v,16 bitte dich dur ſcē ſtephaniſ

24r,1 un̄ dur ſcē blaſivn willin. vn̄
24r,2 dur ſcē laurentiun willin.
24r,3 ſcī georgii. ſcī benigni. un̄dur
24r,4 allir dᵉr willin die ie dihein

24r,5 itiwiz odir diheine martire
24r,6 dur dine minne irlitin. daz
24r,7 du min gnadᵉ habeſt. minir
24r,8 brodi. un̄ mich irloſeſt alſe dv
24r,9 loſtoſt ſuſannā uon dᵉm itiwize
24r,10 dᵉr ubilon livten alſe ir[lo]ſe
24r,11 du mich uon weltlichim
24r,12 [itiw]iz daz inheiniſ miniſ uiendiſ
24r,13 wille iemir an mir irwllit
24r,14 werdᵉ. Ne [...]

24v,3 [...] reminiſcariſ.
24v,4 Mit diſime ſalmin ſoͮch ich dine
24v,5 gnadᵉ. herre ich habe ingiſungin.
24v,6 dinir uf ferte zieron.
24v,7 un̄ ſcō ioh̄i baptiſte. un̄ ſcō ioh̄i
24v,8 ewglīſte ſcō florino ſcō pantaleoni.
24v,9 ſcō remigio. ſcō ivliano
24v,10 ſcē marie \&1 ſcē marthe. dᵉm
24v,11 goͮtin lazaro. dᵉr vier tage tot
24v,12 waſ. vn̄ du in lebindᵉn machotoſt
24v,13 dur die gnadᵉ ſo gidᵉnche
24v,14 unſirſ teiliſ dᵉſ du uon dinir
24v,15 moͮtir ſcē mariun name. daz
24v,16 du hine zihimile uoͮrtoſt. dᵉſ

25r,1 uirgiz anmir niet. irhuge
25r,2 dᵉr gnadᵉon die du dauidᵉ tate.
25r,3 do er widir dich ſchuldich
25r,4 waſ. dᵉr man ſlaht. un̄
25r,5 dᵉſ hoͮriſ. un̄ er dine gnadᵉ irwarb
25r,6 mit dᵉn wortin miſerere
25r,7 mei ds̄ miſerere mei.
25r,8 alſe gnadᵉ du mir herre
25r,9 uil ſundigere. Tribue [...]
25r,15 Neremin̄. Virnim herre
25r,16 criſt diſin ſalmin zieron

25v,1 deme heiligin geiſte dᵉn du
25v,2 ſantoſt zitroſte dinen ivngiron.
25v,3 die mit vorhte warin
25v,4 herre roͮche mich zibeſchatewenne
25v,5 mit dᵉm heiligin
25v,6 geiſte dᵉr mich wiſe un̄ lere
25v,7 dinen willin zitoͮnne.
25v,8 dᵉr min herze intlivte. daz
25v,9 ich dich minne un̄ furhte.
25v,10 ich bite dich dur dᵉn dienniſt

25v,11 ſcī martini. ſcī gregoríí.
25v,12 ſcī nicolai. ſcī leonardi.
25v,13 dur alle die. die mit
25v,14 bihte gineſin ſint daz ich
25v,15 ubir wīde mine ſunde
25v,16 mine angiſte mine not.

26r,1 alſe div driv chint tatin. Sidrac
26r,2 miſach  abdᵉnago. indᵉme
26r,3 eît ouine die dannan uon
26r,4 giſunt chamin. dᵉr ſelbun
26r,5 gnadᵉ gitruwe. ich dir. nah
26r,6 gnadᵉ hilf du mir. [oratio] [...]

26v,6 Neremin̄. Giſprochin ſie
26v,7 dirre ſalme dinir gotheit
26v,8 herre criſt. un̄ bite dich dur
26v,9 die liebi die du hetoſt zoͮ
26v,10 adamiſ ſele. un̄ eue. abrahamiſ.
26v,11 ẏſaac. un̄ iacobiſ. dᵉr heiligon
26v,12 wiſſagon. un̄ dur alle
26v,13 die. die du uon helle loſtoſt.
26v,14 un̄ ſie neme indin riche.
26v,15 dur dᵉr ſele wille die
26v,16 dannan here mit dinen

27r,1 gnadon. gineſin ſint. odir
27r,2 noh gineſin ſun. daz du minir
27r,3 armun ſele gnadᵉſ. un̄ mime
27r,4 broͮdᵉme libe. daz du mir
27r,5 die welt noh giſemfteſt daz
27r,6 ich mit warre bihte bichome
27r,7 dich zilobinne. minir
27r,8 armun ſele zignadᵉ. Ds̄ cſ̄o

29r,9 [...] aM̄.
29r,10 Ich lobe dich uatir got almehtigin.
29r,11 un̄ din ſun. un̄
29r,12 din heiligin geiſt. un̄ gilobe
29r,13 die drie binemide ein
29r,14 warin got. Ich lobe dich
29r,15 herre allir dᵉr gnadon dᵉr
29r,16 du mir ie gitate daz du

29v,1 mich ſo diche irloſt haſt
29v,2 uon uil manigin angiſtin
29v,3 notin un̄ ſchandin un̄ biſcirmit
29v,4 haſt uor uil manigen

29v,5 ſundin. Nv bite ich dich
29v,6 herre dur dine vatirliche
29v,7 goͮti. daz du ſiſt min troſt
29v,8 inallim minim vntroſte.
29v,9 bidᵉnche min richtoͮm un̄
29v,10 min armoͮt. virlie mir
29v,11 wiſtoͮm. binim mir tumpheit.
29v,12 biſchirme mir herre.
29v,13 min lip un̄ mine ſele. un̄
29v,14 mine ere uor allen minen
29v,15 uiendᵉn giſunlichen un̄ ungiſunlichen.
29v,16 Ich bite dich

30r,1 herre dur dᵉn gnadᵉclichin
30r,2 rat dᵉn du tate mit dime
30r,3 vatire un̄ mit dime heiligin
30r,4 geiſte vmbe unſe heil
30r,5 daz du mich biſchirmeſt vor
30r,6 allen ratin die ubil ſint.
30r,7 uor hindᵉr redᵉ. vor ſcheltwortin.
30r,8 uor itiwizin. un̄
30r,9 daz ubil daz ich widir dir
30r,10 gitan han. dur mine brodi.
30r,11 vn̄ dur min unvirwizzin heit.
30r,12 daz du daz uirtilgeſt
30r,13 mit dᵉr meniſcheit die
30r,14 du an dich inphienge uon
30r,15 dᵉr heiligun magit ſcē mariun.
30r,16 Ich bite dich herre

30v,1 dur dinir heiligun giburte
30v,2 willin. un̄ dur diniſ
30v,3 toͮffiſ willin. dᵉn du inphienge
30v,4 un̄ dur dᵉr martẏr
30v,5 willin. die du lite andᵉme
30v,6 cruce. mit ſpotte. mit halſlegin
30v,7 daz du mich niemir
30v,8 lazeſt chomin zoͮ
30v,9 weltlichen hoͮndon dur
30v,10 di heine mine ſundᵉ. Heiligir
30v,11 geiſt du dir biſt
30v,12 ein troſt allir giſergotin
30v,13 herzin. un̄ allir nothaftigin
30v,14 meniſchin dv
30v,15 gib mir daz ich dich got
30v,16 minne in allen minen

31r,1 ſinnin. un̄ gib mir die rei[ni]cheit

31r,2 miniſ herzin un̄
31r,3 dᵉſ moͮtiſ. un̄ die chuſchi dᵉſ
31r,4 libiſ un̄ daz ich indiſeme libe
31r,5 garnen moͮze. daz ich gnadecliche
31r,6 zidem ewigin libe
31r,7 zomin moͮze. a M E N.
31r,8 De ſcō eraſmo herre ſcē
31r,9 eraſme du mime
31r,10 trehtine andiſeme ſelbin
31r,11 orſtirlichin tage giopherot
31r,12 wrde. zifroͮde dᵉr heiligun
31r,13 reſurrectione. Du
31r,14 inpha hute diz opphir
31r,15 umbe mine ſele un̄ umbe
31r,16 mine weltliche ere.

31v,1 daz min trehtin mich ginere
31v,2 un̄ mich giwere mit
31v,3 ſin gnadin. un̄ mit allen
31v,4 dinen dingin die dᵉr ſele
31v,5 lobilich ſin. ich bivil an
31v,6 dine gnadᵉ min rat un̄ mine
31v,7 gitat. un̄ minu wort
31v,8 da mite mir dihein meniſche
31v,9 ſcadin welle. daz
31v,10 er mit din gnadin virmerit
31v,11 moͮze werdin wande
31v,12 min trehtin ſelbe ſpᵃch
31v,13 ſwer ſo din namin andiſeme
31v,14 oſtirlichin tage ginemmit
31v,15 ſweſ ſo er gibitit
31v,16 daz er giwert werdᵉ.

32r,1 nu inpha mich an dine trivwe
32r,2 diſe giwihtin tage. un̄
32r,3 diſe giwihtin nahten. daz
32r,4 min trehtin mich dur ſine
32r,5 gnadᵉ an allen goͮten dingin.
32r,6 wonen laze unz an daz endᵉ.
32r,7 miniſ libiſ. daz inheiniſ miniſ
32r,8 uiendᵉſ wille anmir
32r,9 werdᵉ irvollot. daz chome
32r,10 dir zilobe. un̄ allen zitroſte
32r,11 die dinir gnadon biten. aM̄.
32r,12 [...]

33v,9 Aue uil liehtu mariſ
33v,10 ſtella ein lieht der

Referenzkorpus Mittelhochdeutsch v2.0 (https://linguistics.rub.de/rem) 19

https://linguistics.rub.de/rem


M077: Gebete u. Benediktionen von Muri Diplomatischer Lesetext

33v,11 criſtinheit maria
33v,12 alri magidᵉ lucerna. Froͮwe
33v,13 dich gotiſ cella. biſlozinu
33v,14 porta. do du dᵉn gibere
33v,15 dᵉr dich un̄ al die welt
33v,16 giſcoͮf. nu ſich wie reine

34r,1 ein vaſ du magit do ware
34r,2 Sendᵉ inmine ſinne dᵉſ himiliſ
34r,3 chuniginne. ware
34r,4 redᵉ ſoͮze. daz ich dᵉn uatir
34r,5 un̄ dᵉn ſun un̄ dᵉn vil herin
34r,6 geiſt lobin moͮze. Iemir
34r,7 magit an endᵉ. moͮtir ane
34r,8 miſſewendᵉ. froͮwe du haſt
34r,9 uirſoͮnit daz euazirſtorte.
34r,10 div got ubir horte
34r,11 hilf mir froͮwe heru
34r,12 troſt unſ armin dur die
34r,13 ere. daz din got uor allen
34r,14 wibin zimoͮtir gidahte.
34r,15 alſ dir gabriel brahte.
34r,16 do du inuirneme wie

34v,1 du uon erſ irchame. din [vil]
34v,2 reinu ſcam irſcrach uondeme
34v,3 mere. wie magit ane
34v,4 man iemir chint gibare
34v,5 Froͮwe an dir iſt wndir.
34v,6 moͮtir un̄ magit dar undir.
34v,7 dᵉr die helle brac dᵉr
34v,8 lac īdime libe. un̄ wrdᵉ [ie]doch
34v,9 dar undir niet ziwibe.
34v,10 Du biſt allein dᵉr ſeldᵉ
34v,11 ein porte. ia wrdᵉ dv ſwangir
34v,12 uon worte. dir cham
34v,13 ein chint froͮwe dur din
34v,14 ore dᵉſ ivdin criſtein undᵉ
34v,15 die heidin ſint. un̄ dᵉſ ginadᵉ
34v,16 ie waſ endᵉloſ. allir

35r,1 magidᵉ ein gimme. daz chint
35r,2 dich ime zimoͮtir irchoſ.
35r,3 din wirdᵉcheit div niſt niet
35r,4 cleine. ia troͮge dv magit
35r,5 reine. daz lebindic brot.
35r,6 daz waſ got ſelbe. dᵉr ſinin
35r,7 munt zoͮ dinin bruſtin bot.

35r,8 un̄ dine bruſte inſine hende
35r,9 wie. owe kuniginnewaſ
35r,10 gnadᵉn got andir bigie.
35r,11 La mich giniezin ſwenne
35r,12 ich dich nemme. daz ich maria
35r,13 froͮwe. daz gilobe. undᵉ
35r,14 daz an dir irchenne. daz nieman
35r,15 goͮtir mach dᵉſ uirlogin.
35r,16 dune ſieſt dᵉr irbarmidᵉ

35v,1 moͮtir. La mich giniezin
35v,2 dᵉſ du ie bigienge indirre
35v,3 welte mit dime ſune. ſo
35v,4 du in mit dᵉn handin zoͮ
35v,5 dir uienge. ſo woldich dᵉſ
35v,6 kindᵉſ. hilf mir umbe in.
35v,7 ich weiz wol froͮwe daz
35v,8 du in ſenftin vindᵉſt. Dinir
35v,9 bete mach dich din
35v,10 liebir ſun. niemir uirziehin.
35v,11 Bite in dᵉſ daz er
35v,12 mir ware roͮwe moͮze
35v,13 uirliehin. [U]ndᵉ daz er
35v,14 dur dᵉn grimmin tot.
35v,15 dᵉn er leit. dur die meniſcheit.
35v,16 ſehe an meniſcliche

36r,1 not. Vndᵉ daz er dur
36r,2 die namin drie ſinir criſtenlichir
36r,3 hantgitat gnadich
36r,4 indᵉn ſundin ſi. [h]ilf
36r,5 mir froͮwe ſo div ſele uon
36r,6 mir ſcheidᵉ. ſo cū ir zitroſte.
36r,7 wan ich gilobe daz du biſt
36r,8 moͮtir un̄ magit bei div.
36r,9 Ewigu magit.
36r,10 froͮwa ſcā maria du
36r,11 da biſt ein kuniginne dᵉſ
36r,12 himilſ un̄ dᵉr erdᵉ. du da
36r,13 biſt ein troſt dᵉr ſundare.
36r,14 un̄ ein widir ſoͮnare dᵉr
36r,15 ſchuldigon. du da biſt ein
36r,16 corona un̄ ein gizierde

36v,1 allir heiligir magidᵉ. chere
36v,2 du dinv dinv gnadigv
36v,3 oͮgin. zi mir uil armun.
36v,4 ſundarinun. un̄ roͮche

36v,5 mich zirchenninne. un̄
36v,6 allen die dich livtirliche
36v,7 minnont. Heiligu magit
36v,8 ſcā maria uogitine
36v,9 un̄ helferine allir dᵉr die
36v,10 ſich andich lazint. un̄gitruwent.
36v,11 hilf mir gnadᵉ
36v,12 un̄ antlaziſ. allir minir
36v,13 ſundon. umbe din ſun.
36v,14 ih̄m xp̄m. dᵉr dir niet
36v,15 dᵉſ uirſeit. dᵉſ du bittiſt.
36v,16 hilf mir froͮwe dur die

37r,1 gnadᵉ. die er zidir hat gitan
37r,2 do er uon dime reinime
37r,3 libe giroͮhte giborn
37r,4 werdin. ware got un̄ ware
37r,5 meniſche. dur daz heil
37r,6 un̄. dur die irloſunge allir
37r,7 dᵉr welte. daz er mir
37r,8 uirgebe alliz daz ubil
37r,9 daz ich íe gitet uon anegenge
37r,10 miniſ libiſ. unz an
37r,11 die ſtundᵉ. heiligu moͮtir
37r,12 du einv da biſt andᵉr gnadᵉ
37r,13 un̄ andᵉr helfe wir unſ
37r,14 uirſehen du nah gote unſir
37r,15 einlichu zoͮvirſiht
37r,16 biſt. hilf mir umbe din

37v,1 ſun. daz er dur dine wirdi
37v,2 un̄ dur dine undirchunft
37v,3 mine ſele. un̄ minin
37v,4 lichamin gireine un̄
37v,5 gilutere uon allir unreinicheit.
37v,6 un̄ uor allir boſheit.
37v,7 un̄ uon allir meintat.
37v,8 iedaz ich diſin lib
37v,9 uirwandᵉle kuniginne
37v,10 dᵉrgnadᵉ bite ih̄m din ſun.
37v,11 daz er min laſtir uon mir
37v,12 neme. un̄ mich irwlle mit
37v,13 ſinen heiligen tugindin.
37v,14 daz er nít un̄ haz uon mir
37v,15 gichere. un̄ allin ubilin
37v,16 willin. daz er alle hóhfart

38r,1 uon mir gifromidᵉ. un̄ mir

38r,2 giwarin moͮt gebe daz er
38r,3 alle unreine gidanche un̄
38r,4 ubile giluſte. un̄ ubile redᵉ
38r,5 uon mime geiſte uirtribe.
38r,6 un̄ mir reine gidanche
38r,7 un̄ chuſce redᵉ gebe. ware
38r,8 merſterne uon dᵉr unſ
38r,9 daz ewige lieht irſchinin
38r,10 iſt. uon dᵉr unſ allu gnadᵉ
38r,11 chomin iſt. habe mich in
38r,12 dinir hoͮte. un̄ in dime gibete
38r,13 zi allir zít uor gote.
38r,14 daz ich din giniezin moͮze.
38r,15 daz ich alle die freiſe. un̄
38r,16 daz ubile diſſiſ libiſ imphlie.

38v,1 un̄ nah diſeme libe.
38v,2 den ewigin lib biſizze.
38v,3 Ich bigihe dir froͮwe minir
38v,4 ſundᵉ. ich ſendᵉ dich an
38v,5 din einbornin ſun. daz
38v,6 du mich umbe in inſchuldigeſt.
38v,7 daz daz du mir
38v,8 umbe in antlaz irwerbeſt.
38v,9 daz du allin ſinin
38v,10 zorn. ſwa ſo ich ſin wirdich
38v,11 ſi. uon mir chereſt.
38v,12 un̄ in zirbarmecheit vmbe
38v,13 mich gineigeſt. nu chere
38v,14 himilſchu kuniginne
38v,15 din heitirz antlute an
38v,16 mich ſun darinun undᵉ

39r,1 gineige din miltiz un̄ din
39r,2 gnadigiſ giſune zimir uil
39r,3 unwirdigun. un̄ roͮche mich
39r,4 zirchenninne. undᵉr allen
39r,5 [die] dich lobin moͮzen. die ſich
39r,6 dinir ere froͮwent. die dich
39r,7 luterliche minnent. min
39r,8 herze daz gert din ſlafindᵉ
39r,9 un̄ wachindᵉ mine ſele turſtet
39r,10 nah dir froͮ un̄ ſpate.
39r,11 ſwenne ſo ich andich gidᵉnche.
39r,12 ſo ſi ich fri uon allime
39r,13 ubile. Der tieuil nehabe
39r,14 dichein giwalt. ubir mich
39r,15 alle bichorunge uirlazen

39r,16 mich. div himilſchu gnadᵉ

39v,1 biſchoͮwe mich. allu minu
39v,2 werc du werdᵉn gifranſpoͮtigot
39v,3 an allen minen
39v,4 wegin. ſo moͮze ich werdin
39v,5 bireit. un̄ alle mine
39v,6 chunſte un̄ flize die bringe
39v,7 zigoͮtim endᵉ. ſwenne ſo
39v,8 ich din gidᵉnche. nu habe
39v,9 ich min herze un̄ mine
39v,10 hendᵉ uf froͮwe zoͮdir. un̄
39v,11 bite dich dur die liebi
39v,12 diniſ ſuniſ daz giroͮcheſ [t]
39v,13 zoͮ mir zichominne. mi[n]
39v,14 ziwiſinne. mit dinen
39v,15 heiligin. magidin. undᵉ
39v,16 mit allen heiligon

40r,1 ſwenne ſo min ſele uon
40r,2 mime libe ſcheidᵉ gifroͮwe
40r,3 un̄ gitroſte gotiſ moͮtir
40r,4 dᵉnne mine ſele. mit
40r,5 dinir heiligir geginwrti.
40r,6 un̄ loſe mich uon allir
40r,7 dᵉr worte un̄ uon deme
40r,8 egiſode ſatane. un̄ ſinir
40r,9 engile. inphach mich undir
40r,10 dine milte hende.
40r,11 un̄ wiſ min leterine. un̄
40r,12 min biſchirmerine daz
40r,13 dᵉr ubil hellewarte mir
40r,14 wedir uon mir. noh nah
40r,15 mir giſchadin muge. odir
40r,16 zoͮ chome uon der

40v,1 goͮnlichi diniſ lutirſ antluteſ
40v,2 ſo uliehen un̄ zirvaren.
40v,3 alle mine uiandᵉ
40v,4 alſe dᵉr morgin wolchin.
40v,5 uon dᵉme ſchimin
40v,6 der ſunnun. Du wiſ
40v,7 mir dᵉnne froͮwe ein
40v,8 gitruwe un̄ ein giwiſſir
40v,9 leitare daz mir ni[et]
40v,10 gibreſte daz mich niet
40v,11 girre. daz [ich] uwet chome.
40v,12 andie egiberliche biſchoͮunge.

40v,13 dᵉr freiſlichir
40v,14 antlute die ich da giſehin.
40v,15 moͮz die porte dᵉr
40v,16 himilſchun ieruſalem

41r,1 die moͮzich offin. uindin.
41r,2 uon dinin gnadon. undᵉ
41r,3 moͮze braht werdin
41r,4 uon dir froͮwe andᵉr
41r,5 obiroſtun biſchoͮunge.
41r,6 un̄ moͮze dinir gnadon
41r,7 giniezin daz ich ſin forhtſamiz
41r,8 un̄ ſin angiſtlichez
41r,9 urteildᵉ enflihe. Ginadigu
41r,10 magit ſcā maria
41r,11 daz irwelte gotiſ huſ.
41r,12 dᵉſ heiligin geiſtiſ du da
41r,13 biſt ein fluht allir die
41r,14 ſich uirwrchint. un̄ widirladunge
41r,15 dᵉr bicherhton.
41r,16 du da biſt giheizin

41v,1 div himilſchv porte.
41v,2 wiſ dᵉnne for gote min
41v,3 fur ſpreche irgib dv redᵉ
41v,4 fur mich. vndirwint
41v,5 dich minir ſache. inſculdige
41v,6 mich. un̄ intredᵉ mih
41v,7 hilf mir dᵉnne heiligu
41v,8 froͮwe daz ich uon allen
41v,9 heiligon niht giſundᵉrot
41v,10 werdᵉ un̄ daz ich wirdᵉcliche
41v,11 irteilt werdᵉ dᵉr
41v,12 gnoſchefte dᵉr himilſchon
41v,13 chore uon ewon
41v,14 unz ewon. a M E N
41v,15 Ich bivil mich. N. dᵉm almehtigin
41v,16 gote indie

42r,1 ſelbun gnadᵉ ſo er ſcō ioh̄i
42r,2 bival ſine moͮtir do er
42r,3 andᵉm cruce ſtoͮnt. ich bivil
42r,4 mich indie ſelbun ginadᵉ
42r,5 ſo er ſin geiſt ſime
42r,6 vatir bival. do er andᵉm
42r,7 cruce ſolte irſterbin. in
42r,8 die ſelbun gnadᵉ. un̄ indie.
42r,9 troͮwe ſo er ſcē mariun

42r,10 ime zieinir moͮtir irchoſ.
42r,11 un̄ ſi in zieme heiligin
42r,12 ſune indie ſelbun
42r,13 gnadᵉ. ſo ime dᵉr goͮte ſcē
42r,14 iacob. ſin ſun bival do
42r,15 ern ſante inegiptū in
42r,16 die ſelbun gnadᵉ ſo ime

42v,1 der goͮte tobiaſ ſinin ſun
42v,2 bival do er in ſante indaz
42v,3 lant regionē gentiū. Ich
42v,4 bivil mich hute indie heiligun
42v,5 hant dᵉn heiligin
42v,6 fivf trahin bloͮtigen. dᵉn
42v,7 heiligen nagilin. dᵉm heiligin
42v,8 cruce. Ich bivil
42v,9 mich dᵉm gitruwin ſcē petir
42v,10 indie ſelbun gnadᵉ ſo
42v,11 ime dᵉr heilige criſt bival
42v,12 ſinu ſcaf un̄ die ſluzil dᵉſ
42v,13 himilſ. ich bivil mich hute
42v,14 un̄ iemir indᵉn heiligin
42v,15 ſegin dᵉſ almehtigin gotiſ
42v,16 [daz] [...] noh niemir inhein min

43r,1 viant mir muge giſchadin.
43r,2 giſihtich un̄ ungiſihtich.
43r,3 Ich biſwere mich bi
43r,4 dᵉme uatire un̄ bidᵉme ſune.
43r,5 un̄ bidᵉme heiligin geiſte
43r,6 daz div oͮgin nien haben
43r,7 da mite ſu ſehen daz
43r,8 mir ſcadᵉ ſi. noh dᵉr munt
43r,9 da mite ſu ſprechen daz
43r,10 mir giſcadin muge. noh
43r,11 div orin noh daz herze
43r,12 da mite ſu horen odir
43r,13 gidᵉnchen daz mir ſcadᵉ.
43r,14 noh die foͮze damite ſiv
43r,15 gien odir ſtein daz mir
43r,16 ſcadᵉ ſi. div uil heiligu

43v,1 zeſue dᵉſ almehtin gotiſ
43v,2 dᵉr biuil ich hute mich
43v,3 un̄ iemir min lib un̄ mine
43v,4 ſele. un̄ mine weltliche
43v,5 ere. daz ich mit gnadon
43v,6 lebin moͮze un̄ mit

43v,7 fridᵉ miniſ libiſ un̄ minre
43v,8 ſele. nu giſegine mich
43v,9 daz her cruce. vor mir
43v,10 ſi dᵉr gotiſ ſegin. mit dᵉme
43v,11 ſelbin ſegine da mite
43v,12 dir almehti got waſ
43v,13 giſeginot do er uoͮr zi
43v,14 himile. fró eliſabet
43v,15 mit ir heiligir ſune.
43v,16 giſegine mich ſcā cilina

44r,1 mit ir ſune. giſegine mich
44r,2 ſcā felicitaſ. ir ſibin ſune
44r,3 giſeginen mich. mit
44r,4 dᵉme ſelbin ſegine ſi ich
44r,5 giſeginot da mite die drie
44r,6 kunige wan giſeginot.
44r,7 die dᵉr kunich herodeſ
44r,8 wolte martẏron dᵉr heili ge
44r,9 ſun ſcē mariun dᵉr
44r,10 ſi hute m in halſperge.
44r,11 miniſ libiſ un̄ minir ſele.
44r,12 un̄ minir weltlichun
44r,13 ere dᵉr gitroͮwe ſcē petir
44r,14 ſi min wegewiſe.
44r,15 miniſ libiſ un̄ minir
44r,16 ſele mit dᵉm ſelbin ſegine

44v,1 ſi ich giſeginot ſo
44v,2 got die drie knappin
44v,3 giſeginote die dᵉr chunich
44v,4 nabucho donoſor
44v,5 wolte virbrennin.
44v,6 Sidrac. Miſaac. ab denago.
44v,7 kiriel.̄ x. k. Pat.̄ n.

94r,14 [I]ch bin hute uf giſtandin.
94r,15 in die ginadᵉ diſ
94r,16 almehtin gotiſ gangin

94v,1 hute ſi ich inallir dᵉr welte
94v,2 gimoͮte alſe ir herze
94v,3 inir ploͮte alſo wol ſie
94v,4 ich inallir dᵉr welteluſte
94v,5 alſe ir herze inir bruſte
94v,6 daz ich inen allen ſi alſe
94v,7 lieb. dar ubir manon
94v,8 ich diſin namin dᵉn adā

94v,9 ane roͮfte do er die hant
94v,10 ſah div in da machote
94v,11 daz dirre. “adonay.”
94v,12 Innomine patⁱſ  filíí. 
94v,13 ſp̄ſ ſcī. herre ſo bivil
94v,14 ich dir hute min lip.
94v,15 un̄ mine ſele. zibihoͮtinne.
94v,16 un̄ zibiſchirminne

95r,1 alſe dv biſchirndoſt danielē
95r,2 do er waſ indᵉme
95r,3 hole dᵉr loͮwon ſuſannā
95r,4 uon dᵉme lugilichin urchundᵉ.
95r,5 ſcm̄ petrū uon dᵉn
95r,6 chetinnon. ſcām mariā
95r,7 magdalenā. uon ir ſundon.
95r,8 alſo moͮziſtu mich
95r,9 hute bihoͮtin uor ſundon
95r,10 uor uor ſchandon. undᵉ
95r,11 uor uigindᵉ andon. deſ
95r,12 bitte ich dich herre dur
95r,13 dinir moͮtir ere. uon dᵉr
95r,14 dv die meniſcheit inphieenge.
95r,15 die meniſcheit an
95r,16 daz cruce leitoſt. mich

95v,1 uon dᵉr helle. irlotoſt. zi
95v,2 dᵉme himile du mich brahtoſ.
95v,3 dannan bin ich giuallin.
95v,4 eginiſ danchiſ eginiſ
95v,5 willin Nu bit ich dich
95v,6 herre widirzicomine
95v,7 dur din heiligin namin
95v,8 ON. dur dᵉn ſo ſint alliv
95v,9 dinc zidᵉme ewigin libe
95v,10 dv mich biſchirmiſt
95v,11 in diſime gegin wartigin
95v,12 zite.

